
GURU KAUNSELING TINGKAT TAHAP KEPIMPINAN DAN PENGURUSAN DALAM 
BENGKEL PROFILING CeTMA 

 
UUM ONLINE: Bagi meningkatkan tahap kepimpinan dan kemahiran pengurusan tugas guru 
kaunseling, Pusat Pengujian, Pengukuran dan Penilaian (CeTMA) menganjurkan Bengkel 
Profil Individu Dinamik Menggunakan Modul Task Manager Profiler, hari ini. 
 
Bengkel selama sehari itu melibatkan 60 guru kaunseling di seluruh negeri Kedah dengan 
kerjasama Jabatan Pendidikan Negeri Kedah di Inapan Siswa (Inasis) Tradewinds. 

Pengarah CeTMA, Prof Madya Dr Nor Idayu Mahat berkata, objektif penganjuran bengkel itu 
adalah bagi menilai dan meningkatkan tahap kepimpinan serta kemahiran pengurusan tugas 
guru kaunseling dalam aktiviti berkumpulan berdasarkan kepada aspek kecemerlangan 
insan dinamik. 
 
"Dalam bengkel ini, kita menekankan kepada peserta tentang kepentingan konsep 
pengurusan kerja berpasukan terbaik, meningkatkan kemampuan komunikasi dan 
membantu mereka berkaitana spek kecekapan dalam pengurusan," ujarnya. 
 
Sepanjang bengkel, peserta akan didedahkan dengan produk Task Manager Profiler hasil 
ciptaan sekumpulan penyelidik UUM yang diketuai pensyarah kanan, Prof Madya Dr Shahrul 
Azmi Mohd Yusof dari Pusat Pengajian Pengkomputeran. 
 
Menurut beliau, modul Task Manager Profiler terbahagi kepada tiga iaitu modul asas untuk 
pelajar sekolah menengah, modul pertengahan untuk pelajar IPT dan modul lanjutan untuk 
peringkat eksekutif dan pengurusan. 
 
Katanya, bengkel tersebut adalah bagi melatih dan mengenalpasti kemampuan seseorang 
dalam melaksanakan tugas, seterusnya mengesan potensi diri seseorang. 
 
Penutup Bengkel Profil Individu Dinamik Menggunakan Modul Task Manager Profiler itu 
telah dirasmikan Penolong Pengarah Kanan (Bimbingan dan Kaunseling) Jabatan 
Pendidikan Negeri Kedah, Abdurashid Hussien. 

